
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
NOVO 8 . ঐতিহাসিক চিত্র।
তাহার অদ্বিতীয় কর্তব্য-বোধ এবং বিচার ক্ষমতা । মোগল-বাদশাহ কর্তৃক মিবার জায়গীর’ আখ্যায় পরিচিত হইলেও, মিবারোধিপতিগণ জায়গীরদারস্বরূপ বিবেচিত হইতেন না। পরন্তু দিল্লীশ্বরের একান্ত বিশ্বাসী এবং পরম মিত্ৰ সুহৃদরূপে অভ্যথিত এবং সিংহাসনের দক্ষিণ পার্শ্বে আসন প্ৰাপ্ত হইতেন। তাদৃশ সরল ব্যবহারের বিরুদ্ধে অভূদৃথিত হইলে, দেশের শান্তি বিনষ্ট হইবে এবং নিজের যেরূপ সৈন্য বল তাহাতে মোগল-বিরুদ্ধে অস্ত্ৰধারণ করিলেই যে জয়লাভ করিবেন, তাহারই বা নিশ্চয়তা কি ? এইরূপ বিবেচনা করিয়াই সুচতুর রাণা উপযুক্ত অবসরের প্রতীক্ষায় নিরপেক্ষ ভাব অবলম্বন করতঃ সেই সঙ্কট-সময়ে শিশোদীয় বংশের অস্তিত্ব রক্ষা করেন। দেশ কাল অবস্থা বিবেচনায় রাণার এই নীরবতাই দেশের মধ্যে মঙ্গলবারতা আনয়ন করে এবং রাণার ভবিষ্যজ্ঞান-চিন্তান-ক্ষমতার প্ৰকৃষ্ট পরিচয় প্ৰদান করে।
রাণা অমরসিংহ নিরন্তর যবনি-সংগ্রামে লিপ্ত থাকায়, রাজ-কোষ শূন্য হইয়া পড়ে । রাণা কৰ্ণ যৎকালে সিংহাসন প্ৰাপ্ত হন, তৎকালে রাজকোষ একরূপ কপর্দকবিহীন । নানা আলোচনার পর রাণী সুরাট প্ৰদেশ বীরবিক্রমে আক্ৰমণ করতঃ তথাকার ধনাঢ্য অধিবাসীদিগের সঞ্চিত বিপুল বিত্তভাণ্ডার করায়ত্ত করেন । এই বিজয়-লব্ধ অর্থেই রাজ্যের উপস্থিত অৰ্থ-কৃচ্ছতা বিদূরিত হয়।
রাণার কনিষ্ঠ সহোদর-ভীম । শিশোদীয় বংশে তৎকালে ভীমের তুল্য বীর অতি অল্পই দৃষ্টিগোচর হইত। ভীম সম্রাট পুত্ৰ ক্ষুদ্রমের অকপট সুহৃদ। পুত্রের অনুরোধক্রমে সম্রাট ভীমকে রাজোপাধির সহিত বুনাস নদীর তীরবর্তী এক ক্ষুদ্র জনপদের আধিপত্য প্ৰদান করেন। তথায় তিনি রাজমহল নামে এক সমৃদ্ধিসম্পন্ন নূতন নগরের প্রতিষ্ঠা করিয়াছিলেন। এখনও রাজমহলের পূর্ব সমৃদ্ধির পুর্বাভাষ বুনাস-তীরের ধ্বংসাবশেষের মধ্যে দেখিতে পাওয়া যায়।
কনিষ্ঠ সহোদর
ভীম । -

		 এই পাতা শেষ সম্পাদিত হয়েছে ২৩:০৪টার সময়, ৩ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

